
Höhi Wispile – Chrine – Gsteig b. Gstaad 
 

D’Winterwanderig 2022 füehrt üs i ds Saaneland. Mir wandere vo dr höhi Wispile 
über e Grat zur Chrine u stige de uf Gsteig ab. E schöni Gratwanderig erwartet öich. 
 

 

 
 
Am 9. Februar ha i die Wanderig 
rekognosziert. 
 
E wunderschöni Wanderig mit ere 
herrliche Rundsicht. 
I cha nech se öich nume a ds Härz lege. 
 
Für die wo dr Abstig nach Gsteig 
schüche chame hidere bis zum 
Caquelon u wieder füre zur Bahn loufe. 
 
 

 
Mir fahre ds Bärn mit em Lötschbärger 07.39 Uhr ab richtig Zweisimmen. Dert stige 
mir uf MOB um u fahre bis Gstaad. Mit em Postouto fahre mir bis zur Bahn uf 
d’Wispile. Im Bärgrestaurant näme mir de e Erfrischig i. 
 
Vo dr Höhe Wispile nach Gsteig bi Gstaad sis zirka 9 Kilometer. Mir starte uf 1900 
Meter über Meer. Mir stige im gsamte ungefähr 100 Höhemeter. Abwärts geits 829 
Höhemeter. Für die Strecki bruchte 2 ½ - 3 Stund. Dert chere mir de im Bäre i. Vo 
Gsteig us näme mir de wieder ds Poschouto zurügg uf Gstaad. 
 
Billett: Bern Gstaad, Wispile u zrügg ab Gsteig b. Gstaad nach Bern. I kläre no ab, öb 
mer als Gruppe billiger chöi uf d’Wispile ufefahre. 
 
Wie immer verpflege mir üs us em Rucksack! Es empfilt sech warme Tee mitznäh.  
 
D’Sunnecreme nid vergässe, o e Sunnebrille cha hilfrich sie. Guets Schuehwärch 
wird empfohle. Dänket dra, dass Stäcke u Gleitschutz zur Winterusrüschtig ghöre. 
 
I fröie mi die Winterwanderig mit öich chönne ds loufe. 
 
Liebi Grüess 
 
Daniel 

5. März 2022 



Hie no es paar Idrück vom 9.2. 
 

  

  
 
 

 



 

 

Tipps für Winterwanderer 

• Wasserabstossende Schuhe mit gutem Profil und Wanderstöcke erleichtern wesentlich 

das Wandern im Schnee. 

• Die Temperaturunterschiede während des Tages sind gross. Warme Kleider, 

Sonnenbrille und Sonnencreme schützen Sie vor unangenehmen Überraschungen. 

• Der Winter kann die Natur in ein wunderbares Kunstwerk verwandeln. Ein griffbereiter 

Fotoapparat hilft Ihnen, die Eindrücke bildlich festzuhalten. 

• Die landschaftlichen Reize der Bergwelt sind auch mit einigen Gefahren verbunden. 

Verlassen Sie deshalb die markierten Wege auf keinen Fall! 

• Das Wandern auf Skipisten und Langlaufloipen ist ebenfalls zu vermeiden. 

• Respektieren Sie die Lebensräume der Wildtiere. Sie verbrauchen schon ohne 

menschliche Einwirkung sehr viel Energie, um den harten Winter zu überleben. 

• Falls nötig, nehmen Sie Ihren Hund bitte an die Leine. 


